
ئەو ساتانەی ناسڕێنەوە

 )بەشداریم لە دیالۆگی 
عەرەبی - كوردی لە قاهیرە كرد(

بــەر لەگرتنــی كۆنگــرەی دیالۆگــی عەرەبــی - كوردی، 
لیژنــەی ئامــادەكاری كۆنگرە بە ســەرۆكایەتی )مامۆســتا 
یەكــەم   )1998/3/25( رۆژی  لــە  حەمــروش(  ئەحمــەد 
كۆبوونەوەی كردو حەوت كۆبوونەوەی دیكەی بەدوادا هات، 
گەیشــتنە ئەو ئاكامەی دەستنیشــانی سێ تەوەری سەرەكی 

بۆ كۆنگرەكەیان بكەن، كە بریتی بوو لە:
1-پەیوەندییە مێژووییەكانی نێوان كورد و عەرەب.

2-كوردستانی عێراق لە ئێستاو ئایندەدا.
3- روانگــەی عــەرەب و كــورد بــۆ پرســەكانی ئاشــتی و 

سەقامگیریی ناوچەكە.
ئــەوە بــوو لــە كۆبوونەوەكانــی پاشــتردا رێككەوتــن لەســەر 
كات و شــوێنی كۆنگــرە و هەمــوو ئەو شــتانەی تەواوكەری 
كارەكانــی كۆنگرەكــە بــوو. بڕیــار درا لە مانگــی )ئایار(ی 
ســاڵی)1998(كۆنگرەكە لە قاهیرە لەهۆڵی )ســەلاحەددین(
ی ئوتێــل )شــیراتۆن( ببەســترێ و بەشێكیشــی لەناوەنــدی 

)ئیبن خەلدون(.
بە بەشــداری )كۆمیتەی میســری بۆ پشــتگیری، پارتی 
كوردســتان،  نیشــتیمانی  یەكێتــی  كوردســتان،  دیموكراتــی 
هەنــدێ پارتــی میســری و چەنــد لایەنێكی دیكــەی كورد، 

كەسایەتی میسری و عەرەبی و كوردی(.
لەلایــەن مەكتەبــی سیاســیی پارتییــەوە لــە رێگای 
هەڤاڵی شەهید مامۆستا )سامی عەبدولڕەحمان(
ـەوە ئاگادار كرام كە یەكێكم لە بەشدارانی ئەو 
كۆنگرەیــە و گوتــارم دەبــێ. ئەوەی شــایەنی 
باسە شاندەكەی پارتی دیموكراتی كوردستان، 

لەم هەڤاڵانە پێكهاتبوو:
1- بەڕێز سامی عەبدولڕەحمان- سكرتێری 

مەكتەبی سیاسی – سەرۆك.
2- بەڕێــز هۆشــیار زێبــاری - ئەندامــی 

مەكتەبی سیاسی- ئەندام.
نامیق-ســەرۆكی  جەوهــەر  بەڕێــز   -3

پەرلەمانی كوردستان- ئەندام.
نماینــدەی  دزەیــی-  موحســین  بەڕێــز   -4

سەرۆك بارزانی- ئەندام.
5- بەڕێز د.ســەعدی بەرزنجــی- نمایندەی 

یاسایی سەرۆك بارزانی- ئەندام.
6- بەڕێــز عومــەر بۆتانــی- بەرپرســی 

نووسینگەی پەیوەندییە عەرەبییەكان- ئەندام.
7- بەڕێز ئەحمەد ســالار- شــانۆكار و نەقیبی ســەندیكای 

هونەرمەندانی كوردستان- ئەندام.
8- بەڕێــز عەزیــز محەمــەد- ســكرتێری پێشــووی حیزبی 

شیوعی عێراقی- ئەندام.
9- بەڕێــز عەبدولخالــق زەنگەنــە- ســكرتێری بزووتنــەوەی 

میللی كوردستان-ئەندام.
10- بەڕێــز یوســف حنــا یوســف- ســكرتێری پارتی كاری 

سەربەخۆیی كوردستان-ئەندام.
11- بەڕێــز غەفــوور تاهیر مەخمووری- ســەرۆكی پارتی 

یەكێتی نەتەوەیی كوردستان- ئەندام.
12- بەڕێــز محەمــەد فەرەج ئەحمەد - ئەندامی مەكتەبی 

سیاسی یەكگرتووی ئیسلامی-ئەندام.
بە تەنیا من لەناو شــاندەكە بوارەكەم رۆشــنبیری بوو، بۆیە 
بە چاكم زانی لە هەمان بواردا بنووسم و تایبەت بە پەیوەندی 
كورد و عەرەب لە گۆشەنیگای رۆشنبیرییەوە، هەندێ پرس 
و راو تەكبیــرم بــە )دكتــۆر كەمــال غەمبــار (كــرد، ئەویــش 
هــەر وای بەچــاك زانــی بــە كۆپلەیەكی شــعری )چیرۆكی 
برایەتــی(ی )گۆران(ی شــاعیری گەورەی نوێخواز دەســت 
پێبكــەم، كــە لەلایەن )دكتۆر عیزەدین مســتەفا(وە كرابوو بە 

عەرەبی:
))برای عەرەبی چاوڕەشم

تاڵ بوو بەشت، تاڵ بوو بەشم
لەیەك كاسە )تاڵی( نۆشین

برایی كردین بە هەنگوین..((
ئــاوڕم لەســەرجەم ئەو بوارە رۆشــنبیرییانە دابــووەوە كە پتر 
كــورد كاریگــەری لەســەر عــەرەب بەتایبەتی و ئیســام وەك 
زمان و ئایین بەگشــتی هەبووە. راســتە كارەكە كاری پێدانە 
و لەهەمان كاتدا لێوەرگرتنە، لەگەڵ ئەوەشــدا ئەوان گەلێك 
قــەرداری ئێمــەن، ئــەوان بــە دابونەریتــی بیابانییــەوە هاتنــە 
ناوەوە، كە كوشتن و بڕین و دەستدرێژی و ئافرەت زەوتكردن، 
هیچ شتێكی ئەوتۆی ژیاری و شارستانیەتیان شك نەدەبرد، 
بەڵام من ئەوەندەی مەبەستم بوو تەنها وەبیرخستنەوە بوو نەك 

خوانەخواستە بەچاودانەوە.
فەرموودەیەكی)ئیمام غەزالی(م هێنابوویەوە كەباســی ئەو 
چــوار كۆڵەكەیــە دەكات كــە راگری شارســتانیەت و ژیاری 

عەرەب و ئیسلامن، كە سیانیان كوردن.

ئەحمەد سالار
تایبەت بە گوڵان دەینووسێت

دەســت بــە یەكــەم دانیشــتنی كۆنگــرە كــرا و یەكــەم باس، 
باســەكەی من بوو، ســەرۆكەكانی دانیشتنەكە بریتی بوو لە 
بەڕێــز )مــام جەلال تاڵەبانی( و بەڕێــز )ئەحمەد حەمروش(، 
لەلایــەن بەڕێــز )مــام جەلال(ـــەوە زۆر بــە رێزەوە پێشكەشــی 
كــردم، دەبــوو بابەتەكــەم لــە )20( خولەك زیاتــر نەخایەنێت، 
پــاش تەواوبوونــم بــە چەپڵەڕێــزان رێزیــان لێگرتم و ســەرجەم 
ئەندامانــی شــاندەكەم دەستخۆشــییان لێكردم، ســەرەتا )كاك 
هــەر  وابــوو  )لەمــن  فەرمــووی:  عەبدولڕەحمــان(  ســامی 
لەكوردیــدا ئەســپت جــوان تاودەدەیــت و ســوارچاكی، بــەڵام 
لەعەرەبیشــدا هــەر شاســواری(. ئــەوەش هــەر لەگەورەیــی 

مامۆستا بوو.
ئــەو چەنــد رۆژە بــە كۆبوونەوەی چڕوپــڕەوە كاتمان دەبردە 
ســەر، لەبەری ئەو بەری ئوتێلەكەمان )ماڵی ئۆپرا( هەبوو، 
لــەو رۆژانەشــدا گۆرانیبێــژی لوبنانی )ماجیــدە ئەلرۆمی( 
كۆنســێرتی هەبــوو، منیش یەكێك بــووم لەهەوادارانی دەنگ 
و هونەرەكەی، بەڵام دەرفەتم بۆ نەڕەخســا، تەنیا رۆژێ بەر 
لــە گەڕانەوەمــان تاقــی بەیانییەكــەی ئازاد بوویــن، لەگەڵ 
خوالێخۆشــبوو )كاكە جەوهەر نامیق( بەرەو )خان الخلیلی( 
چوویــن، بــۆم باســكرد كــە كاتــی خــۆی بــە كاریگــەری 
لــە لاوێتیمــا شــەیدای  چیرۆكەكانــی )نەجیــب مەحفــوز( 
نووســینەكانی بــووم، پتــر چیرۆكــی )خــان الخلیلــی( وای 
لێكردبووم هەر كە ســاڵی )1976( هاتمە قاهیرە دەســتبەجێ 

چوومە سەردانی ئەو بازاڕە ناودارە.
بــەرەو بازاڕەكــە رێكەوتیــن، بــەڵام ئەوەی مــن دیبووم، چ 
بازاڕ و چ شــارەكە هیچی لە شــوێنی خۆی نەمابوو، پاش 
بازاڕكــردن، )كاك جەوهەر( رووی كردە كۆڵانێكی تەنگەبەر 
و ملمان پێوەنا، لەدڵی خۆمدا گوتم: هەردوو ناشارەزا داخۆ 
دەردەچێ، یان نا؟ )كاك جەوهەر( وتی: ها دەڕۆین، قابیلە 
هــەر دەرنەچــێ. بەهەر حاڵ كۆڵانەكەمــان لێ بووە )توونی 
بابــا( و نــە تەكســی هەبــوو، نــە رێنیشــاندەرێ، ئیــدی نــاو 

كۆڵانەكان كەوتین.
لــە شــوێنێكدا دەرچوویــن، دیاربــوو بــۆ چەندیــن ســەدەی 
پێشــتر دەگەڕایــەوە، كەرەســەی خانــووەكان و شــێوازەكانیان 
وایــان دەگەیاند، چەند ســەعاتێكمان پێچــوو، هەتا دەروومان 
لێكرایــەوە و تەكســییەكمان لــێ پەیدا بــوو و گەڕاینەوە. ئەو 
چەند رۆژەی بردمانەسەر هیچ كەسێ هەستی نەك بە شەڕ 
و ئاشووبی نێوانمان، بەڵكو هەستیان بە گرفتێك لەنێوانماندا 

نەدەكرد، ئەوەی مەبەســت و پەیامی كوردســتانییانەمان بوو، 
گەیاندمان و لە رێگای سووریاوە گەیشتینەوە فیشخابوور و 

بە سواری گەمییە پەڕینەوە باشوور.
پاش ماوەیەك كتێبێك بە ناوی )الحوار( بە زمانی عەرەبی 
بڵاوبوویــەوە، ئــەو بەڕێــزە دانەیەكــی بــە دیــاری بــۆ منیش 
ناردبــوو، پــاش ســەیركردنی ناوەڕۆكەكــەی باســەكەی منی 
تیــادا نەبــوو، منیــش ســەردانی )كاك جەوهــەر(م كرد و بۆم 
باسكرد و وتم: تەنیا باسێ كە بایەخێكی رۆشنبیری هەبوو 
لەلایەن میسرییەكانیشەوە بەباشی لێوەی دەدوان، چۆن دەبێ 
یەكەم باسی لەبیر بكات؟ ئەوەی بەسەر كابرایەكی سلێمانی 
هاتبــوو، پــاش ئەوەی چارەكە ســەدەیەك كاری )مەســاح(ی 
دەكات لــە ئاكامی تاقیكردنەوەیەك لە بەغدا بۆی دەنووســن 
)بینە و بین المســاحة مســاحة( نامەوێ بڵێم ئەمیش )بینە 
و بیــن العلاقــات قارات( واتە لەنێوانی ئەم و پەیوەندییەكاندا 

كیشوەرەكان هەیە.
دوای ئەوەی )كاك جەوهەر( گلەیی لێكرد، بەپەلە داوای 

لێبوردنی لێكردم، كە بە دەستی ئەنقەست نەبووە.
ئــەوەی جێــگای ســەرنج و تێڕامان بوو، ئەو هەڵســوكەوت 
و رەفتــارەی حكومەتــی میســر بوو،كــە كپكردنێكی تەواوی 
خســتبووە ســەر كۆنگرەكە، دیار بوو لەنێوانی حكومەتەكەیان 
هەبــوو،  پۆڵایینــی  بــەرزی  شــورایەكی  بیرئازادانــدا  و 
بەتایبــەت )عەمر موســا( هەر دەتگوت پۆلیســی )ســەدام(
ـــە، تەنیــا هەشــت نــۆ وشــەی بــە بچووكتریــن )فۆنــت( لە 
رۆژنامــەی )الاهــرام(دا وەك كورتــە هەواڵێكی شــەرمن 
بڵاوكرابوویــەوە، لەبــەر دەرگای هۆڵی كۆنگرەش چەند 
)كۆنتڕۆڵ(ێــك دانرابــوو، نەبادا یەكێ ئامێرەكانی تۆماری 

دەنگ و وێنەگرتنیان پێ بێ..!
لەمەیانــەی ئــەو چەند رۆژەدا ســەردان دەكرایــن و ئێمەش 
ســەردانی لایەنــە سیاســییەكانی ئەوانمــان دەكــرد، لەیەكــێ 
لەو ســەردانانەدا ســەردانی سیاســەتمەداری میسری )خالید 
)میســر( نیشــتمانییەكانی  پێكهاتــە  ســەرۆكی  محێدیــن( 
مــان كــرد، ئــەو بەڕێــزە لەكاتــی )جەمــال عبدولناســر(دا لە 
كەســایەتییە هــەرە دیارەكانــی ئەو دەمە بــووە، لەكاتی یەكتر 
ناســیندا هەڤاڵی شــەهید )ســامی عەبدولڕەحمان( منی پێ 
ناســاند كە هونەرمەندم، بەگەرمی دەســتی كردە ملم و پێی 
وتم: بەخودا ئێوە خاڵوانی منن، دایكم كورد و لە بنەماڵەی 

نەقشەبەندییەكانە، ئێمە كەسی یەكدین...(

دەست بە یەكەم دانیشتنی كۆنگرە 
كرا و یەكەم باس، باسەكەی من 

بوو، سەرۆكەكانی دانیشتنەكە 
بریتی بوو لە بەڕێز )مام جەلال 

تاڵەبانی( و بەڕێز )ئەحمەد 
حەمروش(، لەلایەن بەڕێز 

)مام جەلال(ـەوە زۆر بە رێزەوە 
پێشكەشی كردم، دەبوو بابەتەكەم 

لە )20( خولەك زیاتر نەخایەنێت، 
پاش تەواوبوونم بە چەپڵەڕێزان 

رێزیان لێگرتم و سەرجەم 
ئەندامانی شاندەكەم دەستخۆشییان 

لێكردم، سەرەتا )كاك سامی 
عەبدولڕەحمان( فەرمووی: )لەمن 
وابوو هەر لەكوردیدا ئەسپت جوان 

تاودەدەیت و سوارچاكی، بەڵام 
لەعەرەبیشدا هەر شاسواری(.

 )عەمر موسا( هەر دەتگوت 
پۆلیسی )سەدام(ـە، تەنیا هەشت 

نۆ وشەی بە بچووكترین )فۆنت( لە 
رۆژنامەی )الاهرام(دا وەك كورتە 
هەواڵێكی شەرمن بڵاوكرابوویەوە، 

لەبەر دەرگای هۆڵی كۆنگرەش 
چەند )كۆنتڕۆڵ(ێك دانرابوو، 

نەبادا یەكێ ئامێرەكانی تۆماری 
دەنگ و وێنەگرتنیان پێ بێ..!

سینەمایی  ئەستێرەی  هاوسەرگیری  ئاهەنگی  لە 
فیرات  كریكێت  یاریزانی  و  شارما  ئەنۆشكا  بۆڵیۆد 
زۆری  ژمارەیەكی  كرا  ساز  مۆمبای  لە  كە  كولی 
پەیوەندییەكانیشیان  هەندێكیان  كە  بۆڵیۆد  ئەستێرەی 
بەتایبەتی كاترینا كیف و  باش نەبوو و ناكۆك بوون 

رانبییر كاپوری كۆنە خۆشەویستەكەی.
كاترینا كە بە جوانییەكەی سەرنجی هەموو لایەكی 
و  هاتن  خۆشكی  ئیزابیلی  یاوەری  بە  راكێشا 
موخرجیی  ئەیان  یاوەری  بە  رانبییریش 
هەموو  بە  لا  هەردوو  بەڵام  هاوڕێی، 
شێوەیەك هەوڵیان دەدا خۆیان لە یەكتر دوور 
بخاتەوە و راستەوخۆ رووبەڕووی یەكتر 
بۆ  ئەوەی هیچ گرفت  بۆ  نەبنەوە 
خۆیان و ئامادەبووان درووست نەكەن.

)nd tv(ی  رۆژنامەی  بارەوە  لەم 
هونەرمەندان  هەواڵی  بە  تایبەت  هیندی 
رایگەیاند:  راپۆرتێكدا  لە  ناوداران  و 
هەردوو زۆر بە زیرەكانەوە توانییان خۆیان 
دوور  یەكتری  رووبەڕووبوونەوەی  لە 
بخەنەوە بەتایبەتی كاتێك لە شوێنی 
یەكترییەوە  لە  زۆر  كردن  پێشوازی 
نزیك بوون، بەڵام هەریەكیان خۆیان بە 
هاوڕێكانیانەوە خۆیان سەرقاڵ كرد 

وەك ئەوەی یەكتر نەبینن.

كاترینا چۆن خۆشەویستە 
كۆنەكەی بینی؟

هەرچەندە مەریەم ئوزارلیی ئەكتەری ناسراوی تورك خاوەن سەروەت 
و سامانێكی زۆرە بە هۆی بەشداری كردنی لە چەندین زنجیرە دراما 
و فیلمی توركی و ناوبانگێكی زۆریشی هەیە لە نێو جەماوەر و لە 
لەوە  بیری  ئێستادا  لە  بەڵام  هەیە،  وەبەرهێنانی  خانووبەرەش  بواری 
كردۆتەوە كە روو لە كاری وەبەرهێنان بكات و ناوبانگی و سەروەت و 

سامانەكەی لە بوارێكی دیكە جگە لە هونەر بخاتە روو.
مەریەم كە لە ئەڵمانیا دەژی لەم بارەوە بڕیاریداوە روو لە وەبەرهێنان 
وەبەرهێنانی  بڕیاری  كاتدا  هەمان  لە  جوانكاری  بواری  لە  بكات 
مەبەستە  ئەم  بۆ  بكات  فراوانتر  بەرەش  خانوو  بواری  لە  خۆی 
خانووەكی دیكەیشی لە بەرلینی پایتەختی ئەڵمانیا كڕیوە. لەم 
بارەوە بەر لە ماوەیەك ماركەیەكی نوێی جوانكاری راگەیاند 
و  خۆی  ناوی  بە  جوانكاری  كەلوپەلی  بەرهەمهێنانی  بۆ 
بۆ ئەوەی ناوبانگی زیاتر پەیدا بكات سەردانی توركیا و 

چەند وڵاتێكی كەنداو و وڵاتانی ئەوروپاشی كردووە بۆ 
پروپاگەندە كردن بۆ ئەو بەرهەمە نوێیانە.

شایەنی باسە ئێستا دوو فیلمی مەریەم نمایش 
دیكە(  )لایەكەی  ناوی  بە  یەكیان  دەكرێن 

لەگەڵ ئۆزجان دینیز و ئاسلی نەڤەر و 
فیلمی ) جەنگیز رەجائی( لەگەڵ 

بە  كە  ئالی  ئەمیرز  كینان 
ئیزیل ناسراوە.

مەریەم ئوزارلی
 كارێكی نوێی دۆزییەوە

ڤاندام رۆڵی جەلالەدینی رۆمی دەبینێت
ناسراوی  ئەستێرەی 

خۆی  دام  ڤان  كلود  جان  هۆڵیۆد 
ئامادە دەكات بۆ بینینی رۆڵی كەسایەتی 
ئیسلامی  جیهانی  ناسراوی  شاعیری  و 
نوێدا  فیلمێكی  لە  رۆمی  جەلالەدینی 
توركی  سیریكایای  عومەر  دەرهێنانی  لە 
كە   )”Islamophobia( ناوی  بە 
هەوڵێكە بۆ جوانتر كردنی وێنەی ئیسلام 
لە نێو كۆمەڵگای رۆژئاوایی و سڕینەوەی 

ئەو شێوە ناشیرینەی كە پێی ناسراوە.
ئەم فیلمە نوێیە باس لە ئایینی ئیسلام و ئەو 
لێبووردەییەی كە لەو ئایینەدا هەیە بە پێچەوانەی 

ئەو وێنەی كە لە رۆژئاوا لە مێشكی خەڵكیدا چەسپێنراوە 
و وێنا كراوە و زیاتر وەك ئایینی توندڕەوی ناسراوە كە هانی 
تیرۆر و كوشتنی پێرەوانی ئایینەكانی دیكە دەدات، هەروەها 
فیلمەكە ژیانی جەلالەدینی رۆمی دەخاتە بەتایبەتی مامەڵە 
كردنی رۆژانەی لەگەڵ پێرەوانی ئایینەكانی دیكە كە لەگەڵ 
بەسەر  باڵی  پێكەوەژیان  و  دەژیان  ئاشتی  بە  موسڵماناندا 
پەیوەندییەكانیاندا كێشابوو و پێڕەوانی هەموو ئایینەكانی دیكە 

ئازادبوون لە ئەنجامدانی رێورەسم و سرووتە ئایینییەكانیان.
شایەنی باسە بڕیار وایە لە ناوەڕاستی ئەم مانگە دەست بە 
وێنەگرتنی دیمەنە سەرەتاییەكانی ئەم فیلمە بكرێت و چەندین 
ئەستێرەی سینەمایی دیكە شان بە شانی ڤاندام بەشداری تێدا 

دەكەن لەوانە فابیۆ ئەبراهام كە بە رەچەڵەك میسرییە.

